PITT: PAUPAHANG BAHAY
ni Francis Delgado

(kalipunan ng mga Haiku)
Ading Kiko, dps

Gagambang bahay,
Sinasaputang uhay.

Nagbagong buhay.

Mahimbing, tulog.
Payapa sa palayang

Dugo at pawis.

Pinapalakol:
Umiiyak ng dugo,

Punong milenyum.

Punong kay taas,
Kapag nilalagare’y

Maitutumba.

Bulawang dahon,
S’yang lumilipad-lipad
—lakbay ng diwa.

Luha ng Inang,
Kinalbong kagubatan,

Baha at init.

Biglang sumulpot,

Kumukutikutitap

—kabuteng lason.

Namumukadkad,
Bulaklak sa kalansay.
Binagong buhay.

Madilim, langit.
Marubdob na damdami'y
Ikinukulog.

Wag manlupaypay,
Mga dahong bulawan.
Heto, pamaypay.

Dahon sa ulap.
Usok sa alapaap
At alitaptap.

Pasayaw-sayaw.
Gumuhit, bulalakaw.

Daho'y nauhaw.

Luha s'yang ambon.
Estero: “Aking ampon,

Bahay ko'y kapon.”

“Bawal, tambay d'to.”
Wikang masigasig ng
Manggang kulubot.

Lo, umuungol

'Kong lipas sa panahon



—mga panahon.

Epoch ng plastik.
Planeta sa kawalan

Kung ako, kulang.

Luluha, Araw.
Apoy, kaniyang poot

Sa Reynang Buwan.

Kinakapos ng
Hininga, lupang tigang

Sa luha't pawis.

Kay Lolong baul
—‘binubuklat na kaho’y
Katawang hubad.

Pumutok, bulkan
—laplapang Eba't Adan.
Usok sa langit.

Wika ng tiktik:
“Tinamaan ng lintik,

Pangit na itik.”

Humihikab ay
Damong inalikabok.

Thi, pandilig.

Listang kay liit;

Iniiwasang pilit,

Dahon ni Judith.

Daho'y dumating
Reynang Buwa'y nagwika:

“Pambayad-utang

